«Кыргыз Республикасынын Социалдык фондунун 2022-жылга бюджети жана 2023-2024-жылдарга болжолу жөнүндө» Кыргыз Республикасынын Мыйзамына өзгөртүүлөрдү киргизүү тууралуу» Кыргыз Республикасынын
Мыйзамынын долбооруна

НЕГИЗДЕМЕ-МААЛЫМКАТ
1. Максаты жана милдеттери
Социалдык фонддун 2022-жылга бюджетинин негизги параметрлерин тактоо мыйзам долбоорунун максаты болуп эсептелет.  

Социалдык фонддун кирешелеринин түзүлүшүнүн жана милдеттенмелеринин аткарылышынын финансылык планын тактоо негизги милдеттерден болуп саналат.

2. Баяндоочу бөлүк

Социалдык фонддун 2022-жылга такталган бюджети кирешелер боюнча 78 418 705,4 миң сом (ИДПдан 9,5%) суммасында же бекитилген бюджеттен 9 907 653,0 миң сомго көп түзүлдү. 2021-жылга салыштырмалуу өсүш 15 864 474,6 миң сомду же 125,4%га көп түздү.
2022-жылы камсыздандыруу төгүмдөрүнүн түшүүшү бекитилген бюджеттин деңгээлинде 47 851 720,5 миң сом суммасында күтүлүүдө, же 2021-жылдын бюджетинин аткарылышына салыштырмалуу 9 495 082,9 миң сомго көп. Бекитилген бюджетке салыштырмалуу өсүш 6 162 656,8 миң сомду же 114,8% туздү.
Республикалык бюджеттен бөлүнгөн каражаттардын түшүшү 2022-жылга 30 093 688,5 миң сом суммасында такталды, бул бекитилген бюджеттен 3 418 100,0 миң сомго көп. Керектелүүчү сумманын көбөйүшү пенсиянын базалык бөлүгүн жогорулатуусу, пенсионерлердин саны өсүшү, жеңилдетилген пенсияларды жана пенсияларга кошумча акы алуучулардын айрым категориясынын өзгөрүшү менен шартталган.
Социалдык фондго таандык ишканалардын акциялары боюнча дивиденддердин, акча каражаттарынын калдыктарына эсептелген пайыздардын, убактылуу бош акча каражаттарды жайгаштыруудан түшкөн кирешелердин, туумдардын жана айыптардын жана башка булактардын эсебинен башка кирешелердин түшүшү 473 296,4 миң сом суммасында же бекитилген бюджеттен 326 896,2 миң сомго көбүрөөк такталды.
Социалдык фонддун чыгымдары 2022-жылга 72 591 918,4 миң сом суммасында такталды, бул 2021-жылга бюджеттин аткарылышына салыштырмалуу 11 833 353,3 миң сомго көп. Бекитилген бюджетке карата 5 326 585,5 миң сомго же 107,9% көп.
Пенсиянын төлөнүшү боюнча такталган чыгымдар электр энергиясы үчүн компенсацияларды эске алганда 59 269 878,1 миң сомду түздү.
Мындан сырткары, пенсионерлердин жашоо деңгээлин андан ары колдоо максатында 2022-жылдын 1-октябрынан тартып пенсиянын базалык жана камсыздандыруу бөлүктөрүн индексациялоо каралган.
2022-жылда пенсияларды жогорулатууга такталган керектөөлөр 4 424 280,0 миң сомду түздү.

Милдеттүү медициналык камсыздандыруу фондунун чыгымдары 3 533 833,2 миң сом, Эмгекчилердин ден соолугун чыңдоо фонду 670 279,6 миң сом суммасында күтүлүүдө.

2022-жылга Социалдык фонддун бюджетинин профицити 5 826 787,0 миң сом суммасында болжолдонууда.
3. Мүмкүн болгон социалдык, экономикалык, укуктук, укук коргоочулук, гендердик, экологиялык, коррупциялык кесепеттердин божомолдору

Белгиленген мыйзам долбоорунун кабыл алынышы социалдык, экономикалык, укуктук, укук коргоо, гендердик, экологиялык, коррупциялык терс натыйжаларга алып келбейт.
4. Коомдук талкуулоонун жыйынтыктары жөнүндө маалымат

«Кыргыз Республикасынын ченемдик укуктук актылары жөнүндө» Кыргыз Республикасынын Мыйзамынын 22-беренесине ылайык Кыргыз Республикасынын Мыйзамынын долбоору, коомдук талкуулоо үчүн Кыргыз Республикасынын Министрлер Кабинетинин расмий сайтында жайгаштырылат.

Андан тышкары, Кыргыз Республикасынын Өкмөтүнүн 2020-жылдын              17-августундагы № 377-р токтомуна ылайык долбоор ченемдик укуктук актылардын долбоорлорун коомдук талкуулоонун бирдиктүү порталына жайгаштырылат.

5. Долбоордун мыйзамдарга шайкештигин талдоо 

Мыйзамдын долбоорунда Конституцияга жана башка мыйзамдарга каршы келген ченемдер камтылган эмес.
6. Каржылоо зарылдыгы жөнүндө маалымат

Мыйзам долбоорунун кабыл алынышы Кыргыз Республикасынын Бюджеттик кодексинин 37 жана 56-беренелерине ылайык мыйзамдарда каралган республикалык бюджеттен бөлүнгөн каражаттардан сырткары республикалык бюджеттен кошумча финансылык чыгымдарды талап кылбайт.

7. Жөнгө салуучулук таасирин талдоо жөнүндө маалымат

Мыйзам долбоору жөндөө таасирин талдоого жатпайт, анткени ишкердик ишин жөнгө салууга багытталган эмес.

